
Amantii Kiristyaanaa Haaqayyabannu 
 

Tajaajila Kristiyaanaa LHM - Itoophiyaa 
 

Tajaajila Kiristiyaanaa Maganaanyaa Bizuhaan Barumsa Alaalaa kan macaafa 
qulqulluufi waltahiinsa W.W. Makaan Iyyasus Itoophiyaa waliin kan hojjetamu. 
 
Mata duree " Amantii Kiristiyaanaa Haaqayyabannu" jedhamuun barumsa 
alaalaa macaafa qulqulluu kutaa isa jalqabaa kana hirmaachuudhaaf waan 
qophooftaniif gammachuutu nutti dhagayama. Yeroon barumsa kanaaf qooddan 
ija-qabeessa akka ta'us kadhanna keenyaadha. 
 
Barumsi kun gooftaarratti amantii keessan kan jabeessu sagalee Waaqayyootti 
amanamummaafi ga'umssa keessan akka guddatu gochuudhaan mataafi 
fiixaan baasaa amantii keenya isa ta'e gooftaa keenya Yesus Kiristoosiin caala 
akka beektan akkasumas akka itti dhiyaattan isin gargaara jennee amanna. 
 
Barumsi Ittifufiinsa qabu kun mata duree shan qaba. 
 
Innis, 
 Barumssa 1ffaa - Kiristiyaanummaan maali? 
     "            2ffaa  - Kitaabota Qulqulluu 
     "        3ffaa - Waaqayyo Eenyuu? 
      "           4ffaa - Jalqabatti  
      "           5ffaa - Garaagarummaa Ergamootaafi hafuurota xura'aa 
 
Barumsicha jalqabaa hanga xumuraatti hordofee kan xumuree waraqaa ragaa 
ni argata 

Kutaa 1ffaa 
Barumsa 1ffaa 

 
Amantiin Kiristiyaanaa Maali? 

 
Hamman isin bira turettis Yesus Kiristoos isa fannifame sana duwwaa beekuu 
ko akkan mullisuuf murtoo godheen ture Qor. 1ffaa 2.2. 
 
Xiyyeeffannaan keenya inni jalqabaa "Amantiin Kiristiyaana maali? ''gaaffii 
jeedhuuf deebii bu'uuraa kennuu ta'a. 
 
1. Barumsi amantii kiristiyaanaa Maali? 

     Barumsi amantii kiristiyaanaa sagalee misiraachoo biyya lafaa kanaaf 
himame wangeela gooftaa keenya Yesuus Kiristioosi. Wangeela kanaansi 
eenyummaa Iyyesuusifi  gochaa inni ilmaan namaatiif godhe hubanna Nuyis 
imoo qulqulluu sagaleesa /Kitaaba qulqulluudhaan/ waa'eesaafi quunnamtti 
isa waliin qabaachuu qabnnu kan ittin beeknnuudha. 

 

Isaan kun garuu yesus kiristoosicha ilma Waaqayyoo ta'uusa akka 
amanataniif amanachuu keessaniinis maqaa isaatti jireenya akka 
qabbaataniif caafaman "Yha. 20.31 
 
Dabalataan: - Roo.5:1 Ga. 3:6 Fli.3:9  

 

2. Amantiin kiristiyaanaa amantii biroorraa maaliin adda ba'a? 
     Amantii Kiristiyaana kan adda taasisu, waaqayyo ilmaan namootaa akka 

jaallatufi simatu kunis tolummaafi gaarummaa keenyaaf utuu hin ta'in, 
waaqayyo akkanumaan ilmaan namoota waan jaallatuuf ta'uusaa waan nu 
barsiisuuf. Baayye nu jaallachuusaatiin waa'ee cubbuu keenyaatiif ilmasaa 
dabarsee nuuf kenne nuyis karaasaa dhaaltuu mootummaa Waaqayyoo 
akka taanu godhe. Iyesuus kiristoos waa'ee keenyaaf du'e, toloota nu 
taasisuuf warra du'an gidduudha ka'e, sababa kanaan fayyinni nuuf ta'e 

 

Amantiin biroon garuu hojii namootaa madaaluudhaan gaarummaafi hojii 
keesaniin fayyitu jedhanii barsiisu. Amantiin kirstoosirratti bu'uurefate 
(Hundeeffame) garuu Iyesuus Kiristoos waa'ee ilmaan namaatiif lubbuusaa 
fannoorratti dabarsuusa wabii fayyinasani ta'uusaa cimsani barsiisu. 

 

Utuma ta'uu iyyuu namni tokkollee yesus kristoositti amanuudhaan malee, 
wanta seerri isa irraa barbaadu gochuudhaan waqqayyo duratti qajeela ta'ee 
akka hin lakkaa'amnne in beekna... Gal. 2:16 

 

Dabalataan: - Yoh.3: 15 Yoh. 5:25 Yoh. 11:25. Yoh. 12.45 Yoh. 20:31  
 
Iyesus gooftaa akka ta'e afaan keetiin yoo beeksifte, waaqayo du'aa akka isa 
kaasee immoo garaa keetti yoo amante fayina bara baraa ni argatta, Namni garaa 
isaatti amanee qajeela ta'a, afaan isaatinis beeksisee in fayya. 

 
 



 3 

3. Ka'umssa ykn Hundeen Barumsa amantii Kristiyaanaa maal inni?  
Namootni tokko tokko luba waldaa isaani ykn tajaajiltoota waldaa isaani 
bu'uura amantii isaani godhachuudhaan, lubicha ykn tajaajilicha akka nama 
addaatti ilaalu (tilmaamu), al tokko tokko immoo abjjuufi mull'ata waa'ee 
isaani arge akka itti himullee ni barbaadu. Egaa namootni akkasi kun lubicha 
ykn tajaajilicha, ykn kennaa adda addaa kanneen qaban bu'uura amantii 
isaani taasifachuuf yemmuu yaalii godhan argina. 

 

Garuu bu'uuri amantii inni dhugaan namoota utuu hin taane sagalee 
Waaqayyoo ykn macaafa qulqulluu qofa. Macaafni qulqulluun bu'uura 
amantii keenyaa isa ijoo fi tokkicha. Macaafni qulqulluun macaafa hafuura 
Waaqayyootiin caafame waan ta'eef sagaleensaas akkuma isaa mudaa hin 
qabu. 

 

Caaffanni qulqullaa'aan hundinuu geggeessaa hafuura Waaqayyootiin 
caafamee ...........ximootewos 2ffaa 3:16-17 

 

4. Hundeen amantii kristiyaana tokko eega ta'ee waldaan adda addaa 
maaliif hedduumaatan? 
 

Barumsa dhugaa kan barsiiftu waldaan ishe kamii? jechuudhaan amantooni 
ni gaafatu. Waldaan adda addaa maaliif jiraachuu akka dandaan gaaffii 
namoota hedduuti. 

 

Akka macaafnni qulqulluun jedhutti garuu garaagarummaan kan umamuu 
raajota sobduu dhugaa wangeela gananiinidha. Sababiinsa barsiisooni 
sobaa kun dhugaa wangeelaafi gochaa yesuus nuuf godhe dagachuudhaan 
ulfina mata isaani ittiargachuudhaaf haala gadi fagoo ta'een barumsicha 
tamsaasuudhaan akka garaagarumaan ife ba'u (Calaqqsiisuu) taasisu. 

 

Namni of keessaa fuudhee dubbatu ulfina mataa isa barbaada...Yohaanis 
7:18 Obboloota Ko! warra barsiisa isin fudhattaniin mormuu dhaan yaada 
...Roomaa 16:17  

 

Dabalataan: - Maatewes 18:17 Qor. 1ffaa 5:11 Tasaloonq 1ffaa 3:16 
Ximotewos 1ffaa 3:11 Yohaannis 2ffaa 10 Phexiroo 2ffaa 2:1  

 
5. Wiirtuun Barumsa amantii kristiyaanaa maal inni? 

Macaafni qulqulluun kan jireenya keenyaaf fayyadu hunda guutumaati kan 
qabateefi geggeessafi ogummaa waaqarraa ta'een kan barreeffameedha. 
Yaadni waliigalaa asi keessa jiru waan tokko gubbaatti xiyyeeffata Innis 
tolummaa Waaqayyoo tiin kennaa tolaa nuuf kennameen fayyina argachuu 
keenya akka amannu nu barsiisa  

 

...Araarri Waaqayyoo baayyee waan ta'eef ...Efessoon 2:3-9 
 

Dabaltaan: - Yohaannis 3:16 yoh. 4:10 Roome 6:23, Roome 8:32 
      Qor. 2ffaa - 9:15 

6. Kaayyoon amantii kristiyaana inni dhumaa maali? 
 

Kaayyoofi galma isa dhumaa barumsa amantii kristiyaanaa namoonni 
hundinuu badiinsa bara baraa jalaa akka baani (fayyanidha) fayyinni kunis 
kan argamu ilmaan namootaa hundaaf jecha isa dhangala'e dhiiga yesus 
kristoosiin. 

 

Dubbiin Kristoos yesus cubbamoota fayyisuudhaaf... Ximo. 1ffaa 1:15 
Dhabaltaan: - Yohaannis 15:11 Roome 11:6, Tiitoo 2:11+3:7 

 
7. Waaqayyo Namni Hundinu akka fayyu Kan barbaadu eega ta'e maalif 

namoonni hundi nu hin fayyanree? 
Sagaleen inni jiraatan kan Waaqayyoo akka dubbatutti ilmaan namootaa 
hundinu akka fayyan fedhii (jaalala) Waaqayyooti. Garuu namootni 
baayyeen yaadaafi karaa mata isaanitti qabamuudhaan sagalee 
Waaqayyoofi macaafa qulqullutti laphee jabeefatu ykn dhaga'uu didu. 
Karaafi yaada isaanitti utuu qabamani jirani immoo yesuusin hin fudhatan 

 

... Indaanqoon Cuucota ishee qoochoo ishee jalatti akkuma... 
Maatewos 23:37 

 

Dabalataan: - Maatewos 8:34 Mar. 6:3 Luq 4:28-29, Yoh 1:11+12:48 
 

8. Gooftaan keenya Iyesus kristoos fayyina keenyaaf waan hunda eega nuuf 
raawwate nuyi immoo gaarummaa hojjechuu maaliif nu barbaachisa? 

Kristoosiin dhaloota haaraa taanerra, lapheen keenya jaalala isaatiin waan 
jijjiirameef jireenya nuyi arganne warri kaanis akka argatan jaalalli isa nuyi 
dirqisiisa. Kanaaf gaarummaa inni nuuf godhe ibsuudhaaf, ulfinasaatiif 
gochaa fakkeenyummaa gaarii qabu ni raawwatna. 

 

" Yoo na jaallattan abboommii ko eega yoh. 14:15  
Dabalataan Ibroota. 11:4-39 Galatiyaa 5:6 Tiitoo 2:7 

 
Xumura Kutaa 1ffaa Barumsa 1 ffaa Gaaffiiwwan kana afaaniin deebisuuf yaali, 
yoo sirakkise barumsicha keessa deebii ilaali.Deebiicha yemmuu ati nuuf ergitu 
nuyis qabxii kee barumsa itti'aanu duukaa siif ergina. Gooftaan si haa'eebbisu. 

Gaaffiiwwan Barumssa jalqabaarra 
Gaaffiiwwan Kanaaf deebii kenni 

 
 

1. Qorontoos 1ffaa 2:2 irratti jechoota hiriatan guuti " Hamman isin bira turettis 

yesus kiristoos isa fannifame sana duwwaa? 

_____________________________________________________________

_____________________________________________________________ 

2. Barumsi amantiii kiristiyaana maali? 

_____________________________________________________________

_____________________________________________________________ 

3. Amantiin kiristiyaanaa kan nu barsiisu waaqayyo akka nu jaallatufi nu 

simatudha. Sababiisa? 

_____________________________________________________________

_____________________________________________________________ 
 

4. Kanneen armaan gadii keessaa waa'ee amantii kristiyaanaa kan ibsu isa 

kami 

a. Waaqayyo Umama keessatti ofisa kan mullisu ta'uusaa. 

b. Argannoo qormaata saayinsii ammayyaa. 

c. Macaafa qulqulluu hafuurri Waaqayyoo keessa jiru. 

d. Barumsa bu'uura waldaa amantoota kristiyaanaa. 

5. Dhugaa ykn Soba: Mallattoo (√) Kaa'i.  

Waldaan amantoota kristiyaanaa hundinu macaafa qulqulluu fudhatani 

sirriitti barsiisu garuu waldaan adda addaa umamuunsani waldhabdee 

namoota gidduutti ka'e qofaadhaani.     Dhugaa (  )    Soba (  ) 

6. Wiirtuun ykn xiyyeeffannoon barumsa amantii kristiyaanaa maalinni? 

_____________________________________________________________

_____________________________________________________________ 

7. Kaayyoo Inni dhumaa kan amantii kristiyaana maali? 

_____________________________________________________________

_____________________________________________________________ 



 6 

 

8. Ibsa sirri ta'e gubbaa mallattoo kaa'i 

Namootni tokko tokko mootummaa Waaqayyoo dhaaluu kan hin 

dandeenyee, 

(  )  1. Jireenya gaarii waan hin jiraanneef 

(  )  2. Kadhannaa gaa'aata'e waan hin qabanneef 

(  )  3. Waaqayyo fayyinaaf waan isaan hin fo'annef 

(  )  4. Iyesus Kristoositti amanuuf fedhii waan hin qabaanneef  

jireenyasanii  keessatti hafuura ququlluudhaaf iddoo waan hin 

kennineef, 
 

9. Namooni hundinu jireenya bara baraa akka argatan kan barbaadu ta'uusa 

ibsuudhaaf gooftaan keenya yesus kristoos Macaafa qulqulluu keessatti 

fakkeenya akkami fayyadame? 

_____________________________________________________________

_____________________________________________________________

_____________________________________________________________ 
 

10. Deebii sirri ta'erratti mallattoo kaa'i 
 

Kiristiyaanonni hojii gaarii kan hojjetan 

(  )  A.  Gaarummaadhaan fayyina argachuuf 

(  )  B.  Namoota gara biraa gargaaruudhaan ofisaanitii yeroo biraa  

            gargaarsa argachuu waan barbaadaniif. 

(  )  C.  Jaalala yesus nu agarsiise waan nutti  dhagaamuuf nuttis 

             jaalala kana galataan deebisuuf fedhiidhaan tajaajila. 

 

_______________________________________________________________ 

 

Maqaa  ________________________________________  

Lakk   ________________________________________ 

Teessoo  ________________________________________ 
 

To'ataa  ________________________________________ 
 


